


Հ Ի Մ Ն Ա Վ Ո Ր ՈՒ Մ
ԳՈՒՅՔ  ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ 
ՀՀ կառավարության որոշման նախագծի 
      ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է դիմել ՀՀ Արմավիրի մարզպետարանը՝ (գրության պատճենը կցվում է) տեղեկացնելով, որ ՀՀ կառավարության 20․08․2020թ. N1373-Ա որոշմամբ ՀՀ Արմավիրի մարզպետարանի հաշվեկշիռ հանձնված, 2010թ. արտադրության «Տոյոտա Կորոլլա 1.4»  մակնիշի ավտոմեքենան տևական ժամանակ  չի շահագործվում՝  շարժիչի  վթարված  լինելու,  տարաբնույթ  այլ  անսարքությունների պատճառով, բազմիցս կատարվել  են շարժիչի նորոգման աշխատանքներ, սակայն անհրաժեշտ  պահեստամասերի  ձեռքբերման անհնարինության պատճառով  հնարավոր  չի  եղել   ապահովել   ավտոմեքենայի   շահագործումը  և  այդ  հանգամանքով  պայմանավորած  անհամեմատ  մեծացել  են  տրանսպորտային  ծախսերը։
Հաշվի առնելով, որ  նման իրավիճակում  մեքենայի հետագա  շահագործումը համարվում է անարդյունավետ և  ոչ նպատակային՝  առաջարկվել է  տրանսպորտային  միջոցն ամրացել  Կոմիտեին։  
Կոմիտեի կողմից մաշակվել է «Գույք հետ վերցնելու և ամրացնելու մասին» ՀՀ կառավարության որոշման նախագիծը, համաձայն որի նախատեսվում է ՀՀ Արմավիրի մարզպետի աշխատակազմին ամրացված «ՏՈՅՈՏԱ ԿՈՐՈԼԼԱ 1.4»  մակնիշի, (թողարկման տարեթիվը՝ 2010 թվական, նույնացման համարը՝ JTNBH58E20J006323) տրանսպորտային միջոցը  հետ վերցնել և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ հետագայում օտարելու նպատակով։
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։

